
Tge colur han tes chavels? Tge colur 
ha tia pel? Es ti grond u pitschen? 
Sas ti currer sco in leopard u sesas 
ti en la sutga cun rodas? Es ti in 
mattet u ina mattetta? Tut questas 
differenzas na giogan nagina rolla. 
Sche ti n’has anc betg 18 onns, 
valan ils dretgs da l’uffant era per tai. 
Els valan per tut ils uffants sin tut il 
mund. Tge vul quai dir? In dretg è ina 
chaussa ch’in uffant dastga far – ed 
ils creschids ston respectar e proteger 
ils uffants. Per far endament quai 
datti il Di internaziunal dals dretgs 
da l’uffant ils 20 da november. Ils 
20 da november da l’onn 1989 han 
numnadamain prest tut ils pajais dal 
mund suttascrit la convenziun dals 
dretgs da l’uffant. Quai vul dir ch’els 

ston sa tegnair vi da las 54 cunvegnas. 
E per tai e tut ils auters uffants èsi 
impurtant d’enconuscher ils dretgs! 
Qua tschintg dad els:

• Uffants dastgan dir tge ch’els 
 pensan.

• Uffants dastgan far giu cun auters 
uffants.

• Uffants dastgan ir a scola ed em-
 prender, els dastgan chattar ora tge 
 che plascha ad els e tge talents 

ch’els han.

• Uffants ston vegnir protegids, per 
che nagin na fetschia mal ad els.

• Uffants dovran temp liber per 
 giugar, els han er il dretg da far art 

e d’esser creativs.

Il Di dals dretgs da l’uffant

Tge dastgas ti decider a chasa? 
Nua n’has ti da dir nagut?

Tgi protegia tai?

Co fissi, sch’ils uffants regissan il mund? 

Malegia quest mund.

Sas ti che ti dastgas adina 
dir tia opiniun? 

Preparaziun
1 Tagliai ora las cartinas cun 
 ils pensums e faudai mintgina.

Giai giuadora per far il gieu.
2 Prendai cun vus cridas e tschertgai 

ina plazza en in lieu segir. 
 Malegiai cun las cridas ina figura 

che ha uschè blers caums sco che 
vus avais cartinas cun pensums. 

3 Mintga uffant tira in crap en la 
 figura e schlia il pensum tenor la 
 cartina che sa chatta en quel 

caum. Il gieu va en roda, fin che 
mintga uffant ha schlià almain 

 in pensum.

Idea: Ils uffants pon er inventar sezs 
dumondas.

Gieu en il liber

